
  
  

AIM और WIPO के बीच आशय पत्र

स्रोत: पी.आई.बी

चर्चा में क्यों?
हाल ही में, विश्व बौद्धिक संपदा संगठन (WIPO) ने अटल नवाचार मिशन (AIM) के साथ एक संयुक्त आशय पत्र (JLoI) पर हस्ताक्षर किये। JLoI
का उद्देश्य वैश्विक दक्षिण के देशों के लिये नवाचार, उद्यमिता और बौद्धिक संपदा (IP) हेतु कार्यक्रम विकसित करना है।

इस साझेदारी का उद्देश्य स्कूल स्तर से बौद्धिक संपदा अधिकारों (IPR) के विषय में समझ और जागरूकता बढ़ाना, विश्व की नवाचार क्षमता को
उजागर करना तथा समावेशी एवं सतत् आर्थिक विकास को बढ़ावा देना है।

नोट: 
भारत का नवाचार पारिस्थितिकी तंत्र: भारत ने अपनी उद्यमशीलता की यात्रा में महत्त्वपूर्ण प्रगति की है तथा अंतर्राष्ट्रीय निवेश आकर्षित
करने के लिये अपने विशाल प्रतिभा पूल और गतिशील बाज़ार का लाभ उठाते हुए नवाचार में वैश्विक अभिकर्त्ता के रूप में स्थापित हुआ है।

वैश्विक नवाचार सूचकांक 2023 रिपोर्ट के अनुसार, भारत 132 अर्थव्यवस्थाओं में से 40वें स्थान पर बना हुआ है।

अटल नवाचार मिशन (AIM) क्या है?
वर्ष 2016 में शुरू किया गया अटल नवाचार मिशन (AIM) भारत सरकार की प्रमुख पहल है, जिसे देश मेनंवाचार और उद्यमशीलता की
संस्कृति को बढ़ावा देने के लिये नीति आयोग द्वारा स्थापित किया गया है।

अर्थव्यवस्था के विभिन्न क्षेत्रों में नवाचार को बढ़ावा देने हेतु नए कार्यक्रम और नीतियांँ विकसित करना, विभिन्न हितधारकों के लिये मंच
एवं सहयोग के अवसर प्रदान करना, जागरूकता पैदा करना तथा देश के नवाचार पारिस्थितिकी तंत्र की निगरानी हेतु एक छत्र संरचना
(Umbrella Structure) निर्मित करना।

प्रमुख पहलें:
अटल टिंकरिंग लैब्स: भारतीय स्कूलों में समस्या समाधान मानसिकता विकसित करना।
अटल इनक्यूबेशन सेंटर: विश्व स्तर पर स्टार्टअप को बढ़ावा देना और इनक्यूबेटर मॉडल में एक नया आयाम जोड़ना।
अटल न्यू इंडिया चैलेंज: उत्पाद नवाचारों को बढ़ावा देना और उन्हें विभिन्न क्षेत्रों/मंत्रालयों की आवश्यकताओं के अनुरूप बनाना।
मेंटर इंडिया कैंपेन: मिशन की सभी पहलों का समर्थन करने हेतु यह सार्वजनिक क्षेत्र, कॉरपोरेट्स और संस्थानों के सहयोग से शुरू किया
गया एक राष्ट्रीय मेंटर नेटवर्क है।
अटल कम्युनिटी इनोवेशन सेंटर: टियर-2 और टियर-3 शहरों सहित देश के असेवित क्षेत्रों मेंसमुदाय केंद्रित नवाचार एवं विचारों को
प्रोत्साहित करना।
लघु उद्यमों हेतु अटल अनुसंधान और नवाचार (ARISE): सूक्ष्म, लघु और मध्यम उद्यमों में नवाचार एवं अनुसंधान को
प्रोत्साहित करना।

  UPSC सिविल सेवा परीक्षा, विगत वर्ष के प्रश्न (PYQ) 
प्रश्न. अटल नवप्रवर्तन (इनोवेशन) मिशन किसके अधीन स्थापित किया गया है? (2019)

(a) विज्ञान और प्रौद्योगिकी विभाग
(b) श्रम और रोज़गार मंत्रालय
(c) नीति (NITI) आयोग
(d) कौशल विकास और उद्यमिता मंत्रालय

उत्तर: (c)

प्रश्न.  'राष्ट्रीय बौद्धिक संपदा अधिकार नीति' के संदर्भ में निम्नलिखित कथनों पर विचार कीजिये: (2017)

1. यह दोहा विकास एजेंडा और ट्रिप्स समझौते के प्रति भारत की प्रतिबद्धता को दोहराता है। 
2.  औद्योगिक नीति और संवर्द्धन विभाग भारत में बौद्धिक संपदा अधिकारों को विनियमित करने के लिये नोडल एजेंसी है।

उपर्युक्त कथनों में से कौन-सा/से सही है/हैं?

(a) केवल 1
(b) केवल 2
(c) 1 और 2 दोनों
(d) न तो 1 और न ही 2

उत्तर: (c)

